БОЖЫЯ ЗАПАВЕТЫ
Ад Іосіфа і  яго дванаццаці  братоў пайшоу цэлы народ. Усе гэтыя людзі называліся  ізраільцянамі, або яўрэямі.
Пакуль жыў мудры Іосіф, егіпцяне паважалі  ўсю яго радню. А пасля пачалі  рабаваць яўрэяў. Люты егіпецкі цар загадаў забіваць ix дзяцей i кідаць у раку.
У той час у адной беднай яўрэйкі нарадзіўся сын. Маці страшылася, што царскія служкі пачуюць калі - небудзь плач дзіцяці, прыйдуць i заб'юць яго. I вось што яна прыдумала.
Спляла кошык з трыснягу, звонку абмазала яго смалой. Паклала туды хлопчыка дый знесла яго да paкі  Ніji, схавала ў чароце. Сама пайшла дамоў, а старэйшую дачку пакінула сачыць за брацікам.
Вось падыходзіць да ракі царская дачка. Хацела купацца. Раптам убачыла дзіўны кошык, а ў iм —хлопчы​ка. Добрай царэўне стала шкада пакінутага дзіцяці. Пачала бедаваць:
· Як выратаваць хлопчыка? Хто яго выкарміць груд​ным малачком?
Выбягае з хованкі сястра хлопчыка, кажа:

· Мілая царэўна, я ведаю жанчыну, якая можа выкарміць дзіцятка.

· Хутчэй знайдзі мне яе.
Дзяўчынка пабегла дамоў і прывяла сваю маці. 

· Вазьмі гэта дзіця,- сказала ёй царэўна, - і выгадуй мне яго. Калі вырасце, прывядзі да мяне, я ўзнагароджу цябе.

Так быў выратаваны яўрэйскі хлопчык.

Калі ён вырас, царэўна ўзяла яго ў свае палацы і любіла, як сына. Яна назвала яго Майсеем, што азначае – з вады ўратаваны.

Майсею было вельмі добра ў царэўны. Яна багата чаму навучыла яго. Ён стаў разумным і добрым чалавекам.

 Аднойчы Майсей убачыў у полі, як адзін назіральнік неміласэрна збівае свайго слугу. Яму стала вельмі шкада беднага чалавека. Майсей заступіўся за яго. Цар разгневаўся і хацеў пакараць Майсея. Але той даведаўся пра гэта і збег у чужыя землі.

Аднойчы Майсей пасвіў авечак. Выйшаў на гару, дзе густа раслі кусты. Раптам бачыць – цуд! Адзін куст пачырванеў, як быццам загарэўся, але ўсе галінкі і лісце не згаралі. Майсей хацеў наблізіцца да куста, ды пачуў нечы голас:

· Майсей, не падыходзь сюды. Здымі абутак, бо ты стаіш на святым месцы.

Майсей паслухаўся, усё зрабіў, як было сказана. А таямнічы голас з-за куста гаварыў далей:

· Я Бог продкаў тваіх, Бог Аўраама, Бог Ісаака. Я ўбачыў, як пакутуе народ ізраільскі, пачуў яго плач і давяраю табе вывесці яго з Егіпта ў землі, дзе цячэ мёд і малако.

Цяжкім і пакутлівым быў шлях яўрэяў у іншую краіну. Наганялі варожыя войскі. І Бог дапамог выратавацца ад іх. Не было вады. І Бог падказаў Майсею, як здабыць чыстай, свежай вады.

Па дарозе напаткаў голад. Тады Бог паслаў ім з неба манну i перапёлак.
Пераадолеўшы вялікую пустыню, ізраільцяне падышлі да Сінайскай гары. Майсей узышоў на яе i пачуў моцны голас, нібыта хто трубіў у вялізную трубу. Гэта сам Бог даваў свае наказы усім  людзям зямлі.
Давайце i мы, дзеці, запомнім Божыя запаветы.
Найперш Бог наказаў, каб слухаліся яго, не рабілі  нічога дрэннага, бо ён можа загневацца i пакараць. Ён усё бачыць i усё ведае пра нас, людзей. I не толькі тое, што мы робім i гаворым, але нават тое, пра што думаем.
Не рабі сабе куміраў i не служы ім, як бажаству. 
"Не бажыцеся дарэмна. Калі чытаеце малітву, то ўдумвайцеся ў яе змест, думайце пра Бога.
Наступны  запавет: трэба старанна працаваць будзённымі днямі, а ў выхадны дзень - хадзіць у царкву, адпачываць, чытаць кнігі, марыць пра светлае i добрае. Ленавацца — вялікі  грэх.
Хочаш шчасліва дажыць да старасці? Любі i паважай бацькоў сваіх, настаўнікаў, старэйшых людзей. Шануй ycix, хто корміць цябе i выхоўвае. Быць грубым з бацькамі, не слухацца i хлусіць ім — вялікі  грэх. Дапамагай  im, калі яны бедныя. Даглядай іх, калі яны хворыя.
Не забівай. Не падымай руку на ўсё жывое, тым больш — на чалавека. Не біся, не крыўдзі нікога, не лайся. Беражы  i сваё здароўе. Дапамагай усім i ўсюды, чым талькі можаш.
Не будзь распуснікам, не pa6i дрэнных спраў.
 Не крадзі. Ніколі не бяры чужога, нават драбязы -алоўка, аркуша,  паперы, ручкі, іголкі. Грэх! Не выпрошвай i сілай не адымай нічога, а калі нешта пазычыў, то абавязкова аддай.
«Не паклёпнічай, не скардзіся без прычыны. Будзь сумленным, заўсёды кажы праўду ў вочы.
Не зайздросці, калі ў твайго таварыша ёсць нешта лепшае. Задавальняйся тым, што ў цябе ёсць. I за ўсе дзя куй Богу.
А цяпер, сябры, падумайце, як выконваеце вы Божыя запаветы?
1. Хто такі  Майсей?

2. Як Бог ратаваў ізраільцян?
3. Як Божыя запаветы дапамагаюць вам жыць, вучыцца, сябраваць?
